
quia respéxit humilitátem ancíllæ suæ. *
Ecce enim ex hoc beátam me dicent omnes generatiónes,

quia fecit mihi magna, qui potens est, *
et sanctum nomen eius,

et misericórdia eius a progénie in progénies *
timéntibus eum.

Fecit poténtiam in bráchio suo, *
dispérsit supérbos mente córdis sui;

depósuit poténtes de sede *
et exaltávit húmiles;

Esuriéntes implévit bonis *
et dívites dimísit inánes.

Suscépit Israel púerum suum, *
recordátus misericórdiæ suæ,

sicut locútus est ad patres nostros, *
Abraham et sémini eius in sǽcula.

Glória Patri, et Fílio *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

qui cum maledicerétur, non remaledicébat, †
cum paterétur, non comminabátur, *
commendábat autem iuste iudicánti;

qui peccáta nostra ipse pértulit *
in córpore suosuper lígnum,

ut peccátis mórtui iustítiæ viverémus; *
cuius livóre sanáti estis.

Glória Patri et Fílio, *
et Spirítui Sancto.

Sicut erat in princípio et nunc, et semper, *
et in sǽcula sæculórum. Amen.

benedícet dómui Israel, *
benedícet dómui Áaron,

benedícet ómnibus, gui timent Dóminum, *
pusíllis cum maióribus.

Adíciat Dóminus super vos, *
super vos et super fílios véstros.

Benedícti vos a Dómino, *
qui fécit cǽlum et térram.

Cǽli, cǽli sunt Dómino, *
terram autem dedit fíliis hóminum.

Non mórtui laudábunt te, Dómine, *
neque omnes, qui descéndunt in si léntium,

sed nos, qui vívimus, benedícimus Dómino *
ex hoc nunc et usque in sǽculum.

Glória Patri et Fílio, *
et Spirítui Sancto.

Sicut erat in princípio et nunc, et semper, *
et in sǽcula sæculórum. Amen.

donec ponam inimícos tuos *
scabéllum pedum tuórum«.

Virgam poténtiæ tuæ emíttet Dóminus ex Sion: *
domináre in médio inimicórum tuórum.

Tecum principátus in die virtútis tuæ, †
in splendóribus sanctis, *
ex útero ante lucíferum génui te.

Iurávit Dóminus et non pænitébit eum: *
»Tu es sacérdos in ætérnum secúndum órdinem Melchísedech.«

Dóminus a dextris tuis, *
conquassábit in die iræ suæ reges.

De torrénte in via bibet, *
proptérea exaltábit caput.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Quare dicent gentes: *
Ubi est Deus eórum?

Deus autem noster in cǽlo, *
ómnia, quæcúmque vóluit, fecit.

Simulácra géntium argéntum et aurum, *
ópera mánuum hóminum.

Os habent et non loquéntur, *
óculos habent et non vidébunt.

Aures habent et non áudient, *
nares habent et non odorábunt.

Mánus habent et non palpábunt, †
pedes habent et non ambulábunt; *
non clamábunt in gútture suo.

Símiles illis erunt, qui fáciunt ea, *
et omnes, qui con fídunt in eis.

Dómus Israel sperávit in Dómino: *
adiutórium eórum et scutum eórum est.

Dómus Áaron sperávit in Dómino: *
adiutórium eórum et scutum eórum est.

Qui timent Dóminum, speravérunt in Dómino: *
adiutórium eórum et scutum eórum est.

Dóminus memor fuit nostri *
et benedícet nobis:

